
SPORTSKI PRAVILNIK

SLOBODNOLETEĆI SOBNI MODEL
 „350 D1 BEZ OGRANIČENJA“

Uvod

Ovim sportskim Pravilnikom definisana je samo jedna klasa slobodnoletećih sobnih modela koja se tradicionalno prakticira u BiH, a koja se naziva „350 D1 BEZ OGRANIČENJA. Ostale klase slobodnoletećih modela definisane su FAI pravilnikom: FAI Sporting Cod, Section 4 – Aeromodelling, Volume F1 Free Flight Model Aircraft, 2015 Edition, Effective 1st January 2015, uključujući sve naknadne izmjene.

1. Klasa SOBNI MODEL „350 D1 BEZ OGRANIČENJA“
1.1.
Definicija:

Model aviona koji može da leti samo u zatvorenom prostoru, a koji je pogonjen rastegljivim motorom, kod kojeg se uzgon stvara aerodinamičkim silama koje djeluju na fiksnim površinama na kojima se u toku leta može mijenjati samo nagib ili napadni ugao.
1.2.
 Karakteristike:

Maksimalni raspon krila



350 mm

Maksimalni raspon repa



350 mm

Minimalna težina modela bez motora

nema ograničenja

Maksimalna težina motora


nema ograničenja

a)
Struktura:

Nema ograničenja niti u pogledu konstrukcije modela, niti u izbiru materijala.

b)
Presvlaka:

Dozvoljena je upotreba svih vrsta materijala, bez ograničenja.
1.3.
 Broj letova:

Takmičaru treba da bude omogučeno 5 letova od kojih će se 2 najbolja leta uzeti za plasman.
1.4.
Definicija zvaničnog leta:
Zvaničnim će se smatrati samo letovi od 20 sekundi ili više. Let kraći od 20 sekundi će se smatrati pokušajem i biće dopušten po jedan pokušaj za svaki od 5 (pet) zvaničnih letova.

1.5.
 Broj modela:

Nema ograničenja u broju sobnih modela koje takmičar može da koristi na takmičenju.
1.6.
Pravilo sudara 

U slučaju sudara dva modela u letu, svaki takmičar mora da izabere, postignuto vrijeme leta ili da ponovi start.

1.7.
Promjena putanje leta (vođenje) modela
a)
Za promjenu putanje leta (vođenje) modela može se koristiti ribarski teleskopski štap ili balon sa uzicom. Dozvoljeno je mjenjanje putanje modela tri (3) puta po 15 sekundi. Period od 15 sekundi počinje od trenutka prvog dodira „vodilice“ sa modelom i u tom periodu može napraviti neograničen broj kontakta. U toku vođenja dozvoljeno je kratkotrajno zaustavljanje okretanja propelera.

b)
Svako vođenje treba da bude vršeno sa prednje strane modela, a nikada sa zadnje. Vođenje modela mora biti prvenstveno u horizontalnoj ravni.

Napomena: Ako po mišljenju mjerioca vremena, takmičar prilikom kontakta „vodilice“ sa modelom promjeni visinu modela preko 0,5 metara na više, on će upozoriti takmičara. Ako i nakon drugog upozorenja takmičar uradi isto, to rezultirati će završetkom leta.

c)
Promjena putanje smije se vršiti samo da bi se spriječilo sudaranje sa strukturom građevine ili drugim modelima.
d)
U slučaju da tokom vođenja svog modela takmičar omete let drugog modela, drugi takmičar ima pravo na ponavljanje leta. O tome se mora izjasniti odmah nakon prestanka leta. 
1.8.
 Plasman
Za konačni plasman uzima se zbir dva najduža leta svakog takmičara. U slučaju istog rezultata odlučuje treći najbolji rezultat.

1.9.
Mjerenje trajanja leta
Poželjno je da letove mjere dva mjerioca vremena elektonskim štopericama sa digitalnim očitavanjem. Zabilježeno vrijeme je onda srednja vrijednost vremena registrovanih od strane mjerioca vremena, ali zaokružena na prvi manji cjeli broj sekundi.

Mjerenje trajanja svakog leta treba da započne kada se model oslobodi iz ruke takmičara.

Mjerenje svakog leta će se završiti:

a)
kada model dodirne pod dvorane

b)
ako se desi odbacivanje dijela modela

c)
ako model dođe u kontakt sa nekim dijelom građevine ili njenim sadržajem i kada prestane tlansatorno kretanje, kada mjerilac vremena nastavlja mjerenje još 10 sekundi. Ukoliko se model u okviru tog vremena sam ne otkači prestaje mjerenje, a od leta se odbija 10 sekundi. Ako se model sam oslobodi za to vrijeme, mjerenje se nastavlja bez prekida do slijetanja modela.
1.10.
 Broj pomočnika
Takmičar ima pravo samo na jednoga pomočnika.
1.11.
 Startanje i takmičarski kodeks
a)
Startanje modela se vrši rukom dok takmičar stoji na tlu.

b)
Navijanje gumenog motora mora da vrši samo takmičar.
c)
Takmičar isključivo starta sa vlastitim modelom. Nije dozvoljena posudba ili razmjena modela u vrijeme trajanja takmičenja.

1.12.
Kategorije visina plafona:

Za takmičenja i rekorde se priznaju slijedeće visine plafona dvorana:

I - kategorija,

manje od 8 metara

II - kategorija,

između 8 i 15 metara

III - kategorija,

između 15 i 30 metara

VI - kategorija,

više od 30 metara

Visina plafona je definisana kao vertikalno rastojanje od poda do najviše tačke oko koje može da upiše krug dijametra od 10 metara ispod primarne strukture građevine.

